
陳情表

作者：蘇頲　唐

本作品收錄於《全唐文/卷0255》

臣某言：臣伏奉今月十三日制，鸞駕閏九月十日幸長安。陛下東封禮還，西賓係望，喁

喁品物，不獨耆老。屬黃壤年豐，翠華時邁，制書爰降，懇願咸達，相聚忻躍，不知所

裁，跡喧路衢，聲溢歌頌。若臣者，奉辭軒屋，縈疾鎬京，常恐先犬馬填溝壑，朝聞既

獲，螟目猶生，臣某誠歡誠喜頓首頓首死罪死罪。臣彌曠旬深，官曹事缺，乞解見職，

罄陳前表。又伏奉今月五日敕，以留司務閒，不妨醫療，所請辭官不須者。臣志不動天，

身何容地？周章慚悸，惶駭戰心慄。退則恩被羽翼，德均造化，臣之不敢止也；進則匍

匐盟歟支贏然，臣之不能任也。臣所進退失守，涕洟嗚咽，宜其重請骸骨，豈可虛榮省

署？竊以鴻私俾療，成貸特矜，日夜翹清蹕之途，炎涼近素秋之節，臣希眇視跛履，手

之足之，覬憑渥以還魂，輒延慈而待罪。不勝悚躍怖懼之切，謹附起居使朝議郎右補闕

內供奉臣李鄰奉表以聞。臣無任云云。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

